
a) Ményra autonome e organizimit

Parlamenti, duke shprehur drejtpérsédrejti vullnetin popullor, éshté njé
organ unik me strukturé komplekse. Ai mund té ushtroj funksionet e veta si
njé i téré (unik) né seancé plenare, ose i ndaré (né Dhomé ose né Senat) si dhe
né strukturat e bréndéshme té tij, (komisionet apo késhillat parlamentare). Né
pérgjithési struktura komplekse e parlamentit pérmes sé cilés kryen
funksionet e veta, éshté atribut i Kushtetutés té ¢do vendi. Kushtetuta né
strukturén komplekse té organit té parlamentit pércakton vetém ato organe
apo njési strukturore té cilave déshiron t'u japé njé detyré specifike dhe jo té
transferueshme apo té tjetérsueshme.

Organizimi i parlamentit rregullohet nga norma té bazuara né parimin
e autonomisé, qé garantohet nga Kushtetuta. Nga ky parimi burojné
ekzistenca e njé pushtetit vetérregullues, autonomia administrative e
financiare si dhe parimi i imunitetit parlamentar.

Ekzistenca e njé pushteti vetrregullues nénkupton gé parlamenti ka
kompetencé té ploté pér t'i caktuar veté ményrat e veprimtarisé sé tij, metodat
e punés dhe procedurat e diskutimit dhe té votimit. Né Kushtetutén e
Shqipérisé (neni 75,2) thuhet se “Kuvendi organizohet dhe funksionon sipas
rrequllores s¢ miratuar nga shumica e té gjithé anétaréve”. Por, kétu del ¢éshtja e
raportit ndérmjet kushtetutés dhe rregullores sé bréndéshme té parlamentit.
Shumica e normave qé pércaktojné organizimin dhe ményrén e funksionimit
té parlamentit sanksionohen né kété rregulloren dhe né parimin se
"Parlamenti éshté zot i rregullores sé tij”.

Sot mé shumé se né ¢do kohé, rregulloret parlamentare jané té ndryshme
njéra kundrejt tjetrés dhe shuméllojshméria e strukturave parlamentare ¢on
shpesh né njé interpretim té diferencuar té aktivitetit té tyre, pérheré e mé
shumé kompleks dhe shuméfunksional.

Duke ndjekur pérqasjen e analizave krahasuese, né kété kapitull do té
pérpigemi té vemé né fokus modelet e ndryshme té strukturave parlamentare,
népérmjet té cilave parlamentet demokratike angazhohen pér realizimin e



funksioneve té tyre, duke u pérshtatur me frymén e sistemeve té geverisjes.
Zakonisht né analiza té tilla trajtohen katér ¢éshtje kryesore':

Sé pari, Formati i jashtém i parlamentit, domethéné, zgjedhja midis njé
ndarje “klasike” té parlamenteve me dy dhoma dhe té parlamenteve me njé
dhome té vetme.

Sé dyti, Ményra e strukturimit té bréndshém té organit pérfagésues,
domethéné zgjedhja midis zbatimit “t€ centralizuar” té funksioneve
parlamentare, qé mbéshtetet né funksionimin e tij kryesisht né seancé plenare,
ose té transferimit té disa funksioneve institucionale né strukturat e
bréndéshme, sikurse jané komisionet parlamentare, t€ cilat gézojné
kompetenca specifike vendimmarrése.

Sé treti, Ményrat e strukturimit té drejtimit institucional té
parlamenteve, duke patur parasysh jo vetém modelin e zgjedhur (kryetar, me
apo pa organin kolegjial té drejtimit), por edhe atributet tyre pérkundrejt veté
asamblesé.

Sé katérti, Ményrat e organizimit té subjekteve politike né bréndési té
parlamentit. Né parlamentet e vendeve demokratike njé organizim i tillé i
pérgjigjet nevojés sé pérfagésimit té partive, me synim, thjeshtimin e
kompleksitetit t€ pluralizmit social. Megjithaté, njé ndérmjetésim i tillé
zgjidhet, né mvartési té¢ ményrés sé organizimit, forcés sé partive, rregullave
dhe zakoneve parlamentare.

Pérbérja e ¢do parlamenti kushtézohet nga numéri i deputetéve dhe
pérkatésia partike e tyre. Né ¢do rast deputetét grupohen né grupet
parlamentare sipas pérkatésive politike dhe ngjashmérisé sé programeve
politike. Kjo éshté arésyeja pse grupet parlamentare quhen dhe grupe
politike. Jané veté grupet parlamentare ato qé vendosin se si deputetét e tyre
do té pérfshihen né komisionet parlamentare duke respektuar parimin e
pérfagésimit né pérputhje me spektrin politik té€ parlamentit. Né dallim nga
grupet politike, komisionet jané organe pune parlamentare, té cilat pregatisin
vendimet qé do té merren né seancé, ndérsa grupet parlametare pregatiten
pér vendimet gé duan té marrin né seancén plenare. Grupet dhe komisionet
parlamentare pérbéjné themelet mbi té cilat ngrihet organizimi struktural dhe
funksional i ¢do parlamenti.

LA, Mastropaolo, L. Verzichelli: Il parlamento, Editori Laterza, 2006, £.81



Ketu éshté paraqitur diagrama e strukturés sé Kuvendit té Shqipérisé, e
vendosur pas miratimit té rregullores sé Kuvendit té vitit 2004°. Né kété
diagramé jané té integruara té dy linjat vertikale té strukturés: linja politike qé
ka né pérbérje kryetarin — konferencén e kryetaréve — grupet — komisionet —
seancén plenare, ndérsa linja e administrimit pérbéhet nga kryetari — byroja —

sekretariatet - sekretari i pérgjithshém — shérbimet.
b)Parlamenti me njé apo dy dhoma

Pérbérsja thelbésore e parlamentit éshté njé organ kolegjial i tipit
asambleist, i quajtur Dhomé. Dallohen parlamentet me njé dhomé
(monokameral), me dy dhoma (bikameral) dhe shumé dhoma. Parlamentet
me shumé dhoma kané géné shumé té rrallé, ndérsa aktualisht nuk ka asnjé
shtet qé té keté njé model té tille. Nése parlamenti éshté i pérbéré nga dy
dhoma, njéra tradicionalisht éshté quajtur dhoma e larté, tjetra dhoma e ulét.
Emértimi pér to ndryshon sipas vendeve, por mé i zakonshmi pér dhomén e
ulét pérdoret Dhoma e Pérfagésuesve, Dhoma e Deputetéve, Asambleja
Legjislative, Asambleja Kombétare etj, ndérsa anétarét e tyre quhen deputeté.
Dhoma e larté né shumicén e véndeve quhet Senat dhe anétarét, senatoré; né
disa shtete federale quhet edhe Késhilli i Shteteve dhe anétarét quhen
késhilltaré. Zakonisht dhomat e ulta kané mé shumé anétaré se dhomat e
larta, por pérjashtim bén vetém Parlamenti britanik.

Sistemi me njé dhomé éshté konsideruar prej shumé kohésh si shénjé e
njé rregjimi autentik republikan, megjithése ka shumé shtete monarkike si
Zelanda e Re (1950) , Danimarka (1954) dhe Suedia (1970) qé kané shkriré
dhomén e larté té parlamentit té tyre pér té krijuar njé sistem njédhomésh.
Eshté e famshme shprehja® “nése Dhoma dyté bie dakord me té parén,
atéhere ajo éshté e panevojshme; nése nuk bie dakord, atéhere éshté e
démshme”. Gijithsesi, rreth gjysma e shteteve té botés mbajné asambleté me
dy dhoma.

Né rregjimet demokratike parlamentet me njé dhomé té vetme, e
zgjedhur me zgjedhje té pérgjithshme dhe té drejtpérdrejté, jané pérgjithésisht
géndér e funksionimit kushtetues té njé rregjimi parlamentar. Shtete
karakteristike té kétij sistemi, si Suedia, Danimarka dhe Portugalia, jané shtete
unitare, qé kané adoptuar njé decentralizim té pakét. Né té kundértén, sistemi
me dy dhoma éshté njé sistem i organizmit politik qé ndan parlamentin né dy
dhoma: njé dhomé té ulét dhe njé dhomé té larté. Dhoma e larté ka pér
objektiv té¢ moderojé veprimin e dhomés sé ulét, t€ zgjedhur me votim té
drejtpérdrejt, pra qé pérfagéson popullin, duke ia nénshtruar té gjitha
vendimet e tij shqyrtimit prej dhomés sé larté. Dhoma e larté, e cila né
pérgjithési zgjidhet me votim indirekt, ka tendencé, si né Francé ose né
Mbretériné e Bashkuar, té keté njé pérbérje politike qartésisht t&€ géndrueshme
dhe konservatore. Shtetet qé kané adoptuar sistemin me dy dhoma, e kané
béré até né shumicén e rasteve né funksion té karakteristikave té organizimit
té territorit té tyre. Késhtu Spanja dhe Italia kané njé dhomé té larté té
destinuar pér té pérfagésuar né nivel kombétar interesat e rajoneve té tyre té
fugishme, ndérsa Franca ka Senatin, anétarét e té cilit jané zgjedhur népérmjet
pérfagésuesve té kolektiviteteve teritoriale té tyre té shumté. Né rastin e
shteteve federale sistemi me dy dhoma merr njé karakter thelbésor: né
Gjermani, Bundesrati pérbéhet nga pérfagésuesit e geverisjeve té ndryshme
lokale (té landeve) (3 deri 6 pérfagésues né funksion té peshés demografike té
landit), ndérsa né ratin e Rusisé, subjektet federale té Federatés jané

pérfagésuar né Késhillin e Federatés me dy késhilltaré pér subjekt. Ndérkaq
ekzistojné pérjashtime: késhtu Ukraina, njé shtet fortésisht i decentralizuar, qé
funksionon, né parim, si njé konfederaté e Shteteve té ndryshme, ka adoptuar
njé sistem me njé dhomé.

Marrédhéniet midis dy dhomave ndryshojné nga njé vénd né tjetrin:
késhtu né Francé dhe né Gjermani dhoma e ulét ka mé shumé kompetenca
vendimarrése se sa dhoma e larté, ndérsa né Itali t¢ dy dhomat kané
kompetenca rigorozisht ekuivalente. Cdo Shtet ka késhtu rregjimin e vet
parlamentar, funksionimi i té cilit varet né njé faré ményre edhe nga
organizimi territorial.

Gjithmon béhet njé balancé té avantazheve dhe té anéve té dobta té
bikameralizmit. Pérfitimet kryesore qé vijné nga bikameralizmi jané:

- Dhomat e dyta kontrollojné pushtetin e dhomave té para dhe
parandalojné késhtu sundimin e shumicés; Ekzistenca e dhomés sé dyté
siguron gé legjislacioni shqyrtohet mé me kujdes, duke j'a lehtésuar barrén
legjislative dhomés sé paré dhe korrigjuar gabimet dhe mangésité e saj.

- Dhomat e dyta mund té shérbejné si roje kushtetuese, duke vonuar
miratimin e legjislacionit polemizues dhe duke dhéné kohé diskutimeve dhe
debatit politik.

- Parlamentet me dy dhoma zgjerojné bazén e pérfagésimit, duke lejuar
sejcilén nga dhomat qé té artikulojné njé fushé té gjéré interesash dhe tu
pérgjigjen mé miré grupeve té ndryshme votuesish.

Anét e dobta té bikameralizmit mund té konsiderohen:

- Parlamentet me njé dhomé jané mé efikase, sepse ekzistenca e njé dhme
té dyté e bén procesin legjislativ mé kompleks dhe té véshtiré, pa pasur
nevojé qé té jeté i tillé.

- Parlamentet me dy dhoma jané njé mundési mé shumé pér konflikt
institucional si dhe pér ngérge geveritare.

- Dhomat e dyta paraqesin prirje politike pér té ruajtur marréveshjet
ekzistuese kushtetuese dhe ndonjéheré, edhe interesat e elitave sociale.

Avantazhet e bikameralizmit jané veganérisht té réndésishme né shtetet
federale, ku ndarja e sovranitetit krijon njé rrezik té vazhdueshém pér
konflikte midis gqéndrés dhe periferisé. Ndaj té 16 shtetet federale té botés
kané parlamente dy-dhoméshe, ku né 14 prej tyre, dhoma e dyté pérfagéson
provincat ose shtetet pérbérése. Né Francé dhe né Hollandé shumica e
anétaréve té dhomave té dyta zgjidhen né ményré indirekte nga geverité
lokale.

Bikameralizmi quhet perfekt kur kompetencat e té dyja dhomave qé
pérbéjné parlamentin jané té njéjta (rasti i parlamentit italian). Né shumicén e
rasteve, dhomat e dyta jané me kushtetuté dhe politikisht té varura nga
dhomat e para, qé vlerésohen si fokusi i autoritetit popullor. Né kéto raste
bikameralizmi quhet joperfekt dhe aplikohet sidomos né sistemet
parlamentare ku geveria miratohet dhe jep llogari né dhomén e ulét. Dhomat
e dyta mund té kené fuqi pér té vendosur veton. Dhoma e Lordéve né
Mbretériné e Bashkuar ka vetém fuqi t€ vonojé legjislacione jofinanciare deri
né njé vit, ndérsa mund té vendosé veton pér pushimin nga puna té gjykatsve
dhe pér shtyrjen né kohé té zgjedhjeve parlamentare.

Né parlamentet me dy dhoma disa votime béhen duke mbledhur té dy
dhomat né njé seancé té pérbashkét. Né vecanti dhomat zgjedhin né seancé té



pérbashkét presidentin e republikés dhe figura té tjera té larta té shtetit.
Gjithashtu té dy dhomat mblidhen né seancé té pérbashkét né rastet kur né
procesin legjislativ ato kané shprehur ve¢mas géndrime té ndryshme. Pérveg
votimit né seancé té pérbashkét diferencat né géndrimet e tyre mund té
sheshohen edhe me metoda té tjera, pér shémbull, me krijimin e njé komisioni
té pérbashkét bikameral pér té hartuar njé tekst kompromisi qé votohet pastaj
nga té dyja dhomat.

Né Shgqipéri parlamenti ka géné bikameral vetém né fillimet e tij, pér njé
periudhé té shkurtér nga 1 gershor 1925 deri né 7 gershor 1928. Dhoma e
larté, senati, pérbéhej nga 20 senatoré dhe dhoma e ulét nga 69 deputeté. Dy
té tretat e senatoréve zgjidheshin nga populli dhe njé e treta nga kryetari i
Republikés. Kjo zgjidhje ishte reagim i forcave konservatore ndaj rrezikut
eventual té njé dhome té vetme, té prirur ndaj ndaj géndrimeve radikale,
duke krijuar késhtu njé autobalancim brénda parlamentit. Gjaté diskutimeve
pér hartimin e kushtetutés aktuale pérséri u hodh propozimi pér té krijuar njé
sistem parlamentar bikameral, por nuk gjeti mbéshtetje. Né rastet e rritjes té
tensionit politik né Kuvendin e Shqipérisé, dhe kur véshtirésohet arritja e
konsensusit t€ nevojshém midis forcave politike, shfaget edhe ideja e krijimit
té njé senati, si njé zgjidhje qé do té ndikonte né urtésimin e jetés politike né
Shqipéri.

¢) Deputetét

Numri i deputetéve si rregull i pérgjithshém pércaktohet né kushtetuté
ndérsa sistemi dhe procesi zgjedhor, né dispozitat kushtetuese dhe né ligjin
organik té zgjedhjeve. Né Kushtetutén e Shqipérisé numéri i deputetéve éshté
140. Njé deputet zgjidhet prej njé numri té caktuar zgjedhésish.

Partite 1992 1996 1997 2001 2005 2009
Socialiste 38 10 101 73 42 65
Demokratike 92 122 24 32 56 68
Republikane 1 3 1 5 11 1
Socialdemokrate 7 - 9 4 7 -
Demokracia sociale - - - 2 -
Té drejta e njériut 2 3 4 3 2 1
Agrare - - 1 3 4 -
L. Socialiste per integrim - - - 5 4
Balli Kombétar - 2 3 3 - -
Demokristiane - - 1 - 2 -
L. Legalitetit - - 2 4 2 -
Bashkimi Liberal - - 1 2 1 -
Demokrate e re - - - 6 4 -
Aleanca Demokratike - - 2 3 3 -
E djathta e bashkuar - - 2 - - -
Per Drejtesi dhe Integrim - - - - - 1
Pavarur - - - 2 1




Pérbérja e deputetéve né parlament ndryshon pas ¢do procesi zgjedhor.
Né tab.V.1 jepet pérbérja e Kuvendit sipas pérkatésisé partiake pér proceset
zgjedhore 1992 deri 2009.* Té dhénat e késaj tabelle i pérkasin rezultateve té
zgjedhjeve, sepse gjaté legjislaturave ka patur 1évizje té€ deputetéve nga njé
forcé politike né tjetrén.

Té gjithé deputetét jané té barabarté, por a jané disa mé té barabarté se
té tjerét ?

Té gjithé deputetét jané té barabarte midis tyre, si deputetét e zonave
elektorale ashtu dhe ata té listave proporcionale, si té partive t€ médha ashtu
dhe té partive té vogla, apo deputeté té pavaur. Té barabarté jané gjithashtu
edhe deputetét gé ngarkohen me funksione parlamentare dhe ata qé nuk kané
funksione té tilla. Parlamentet jané realisht pérfagésues kur té gjithé deputetét
e ushtrojné mandatin e tyre pa asnjé lloj diskriminimi. Funksionet
parlamentare eventuale té njé deputeti kané karakter thjesht administrativ qé
lidhet me funksionimin organik te parlamentit dhe nuk “i shtojné” gjé
mandatit té deputetit . Asnjé deputet nuk ka pushtet urdhérues ndaj té
tieréve. Té gjithé kané njé voté té barabarté midis tyre dhe jané té liré té
votojné né pérputhje me vullnetin e tyre, si pérfagésues té njé elektorati té
caktuar.

Megjithaté, ¢do deputet e ushtron veprimtariné e tij té€ pérditéshme né
ményrén e tij. Né njé qasje skematike, kjo pérbén ményrén e paragqitjes sé€ tyre.
Deputetét paragiten si:

- Deputeté gé kané funksione té larta partiake, dhe / ose

- Deputeté té eméruar né funksione té caktuara
parlamentare,

- Deputeté pa funksione partiake ose parlamentare

Deputetét me funksione té larta partiake, ku pérfshihen deputetét
kryetaré té partive dhe anétarét e udhéhegjeve politike respektive, zakonisht
dominojné procesin e vendimmarrjes. Me fjalé té tjera, ata pércaktojné
ményrén se si duhet té€ votojné deputetét e grupeve pérkatése. Natyrisht,
vendimet merren né mbledhjen e grupeve parlamentare ku sejcili deputet
shpreh mendimet e tij, por ata zakonisht jané né gjéndje té sigurojné njé
shumicé brénda grupit. Jané gjithashtu kéta deputetét qé né pérgjithési
perfagesojne dhe flasin né emér té grupit pér té spjeguar géndrimin dhe
ményrén si si do té votojé grupi.

Deputetét me funksione parlamentare, ku pérfshihen kryetarét e
komisioneve parlamentare dhe anétarét e kryesisé sé komisioneve, relatorét e
ngarkuar pér shqyrtimin e projektligjeve, drejtues té strukturave dhe
delegacioneve té tjera parlamentare, kujdesen pér mbarévajtjen e veprimtarisé
parlamentare né pérputhje me procedurat e funksionimit té€ parlamentit. Kéta
deputeté dallohen pér rolin e tyre si mbikqyrés t€ procedurave té
funksionimit té parlamementit, si dhe pérvojén gqé kané né drejtimin e
fushave gé mbulojné. Edhe pse né dukje té ngarkuar me rol administrativ,
shpesh, pér shkak té autoritetit qé ata krijojné, jané vlerésimet e tyre qé
ndikojné né procesin e vendimmarrjes, s€ grupeve por edhe té vet
parlamentit.

* Té dhénat jané nxjerré nga arkivi i Kuvendit t& Shqipérisé



Deputetét e tjeré, qé nuk kané funksionet e mésipérme, paraqiten né
ményra té ndryshme. Njé pjesé prej tyre shquhen pér lidhjet e ngushta qé
mbajné me zonat e tyre zgjedhore. Njé pjesé tjetér, zakonisht pronaré té
bizneseve, paragiten dukshém né mbrojtje t€ kérkesave té grupeve té
ndryshme té interesit. Ka dhe njé pjesé té deputetéve qé kryesisht dallohen
pér “gadishmériné” e tyre pér té votuar né ¢do rast né pérputhje me porosité
e dhéna.

Natyrisht njé paragqitje e tillé éshté mjaft relative. Ajo éshté varur nga
sistemi zgjedhor, nga ményra e funksionimit té grupit parlamentar, nga
ményra e drejtimit té parlamentit. Por paraségjithash ajo varet nga veté
deputetét: nga formimi dhe pérvoja e tyre profesionale si dhe nga shkalla e
tyre e angazhimit. Qasja e pérshkruar kétu né asnjé rast nuk mund té shérbej
pér “té klasifikuar” deputetét, ajo éshté mé shumé njé konstatim gé flitet

midis deputetéve.

d) Grupet parlamentare

Grupet parlamentare pérbéjné shprehjen e organizuar té partive dhe
formacioneve politike né gjirin e parlamenteve. Megjithaté ato dallohen prej
partive. Rregulloret e parlamenteve pércaktojné rregulla té formimit dhe té
organizimit autonom té tyre, pérkundrejt ekzistencés dhe rregjimit juridik té
partive politike.

Deputetét e sapozgjedhur pasi legjitimojné mandatet e tyre parlamentare
dhe pasi béjné betimin veshin mbi “bluzat” e tyre partiake “kostumin” e njé
grupi politik parlamentar. Né nenin 15 té Rregullores sé Kuvendit thuhet se
“deputetét mund té formojné grupe parlamentare sipas pérkatésisé partiake ose
orientimit politik”, dhe se “brenda 3 ditéve nga data e zgjedhjes sé Kryetarit té
Kuvendit, ¢do deputet deklaron me shkrim se né cilin grup parlamentar bén pjesé. Vetém
mund té formojné grup té pérzier.” Njé deputet mund té béj pjesé vetém né njé
grup parlamentar.

Grupet parlamentare formohen ose riformohen né ¢do parlament té
ripértériré népérmijet zgjedhjeve. Pér té formuar njé grup duhet té plotésohen
dy kushte: té bashkohet nj¢ numér minimal i deputetéve té caktuar né
Rregulloren e parlamentit dhe ti paragitet Byrosé sé parlamentit njé deklaraté
politike e firmosur nga anétarét qé do té aderojné né kété grup. Zakonisht
paraqitja béhet nga kryetari ose nga kryesia, té cilén grupi e ka zgjedhur veté.
Rregulloret e bréndéshme nuk lejojné formimin e grupeve té mbrojties sé
interesave té vecanta, lokale qofshin kéto, apo profesionale, sepse né kéto
raste deputetét do té pranonin mandate detyruese.

Né pérputhje me parimin e pavarésis€é sé mandatit parlamentar,
pjesémarrja e deputetéve né grupet parlamentare éshté e drejté e tyre, por jo
njé detyrim. Edhe kur deputeti i pérket njé grupi parlamentar, sipas
rregullores, ai ka té drejté té largohet prej tij duke i paragitur njé deklaraté me
shkrim kryesisé sé grupit dhe té njoftojé me shkrim Byroné e Kuvendit.
Natyrisht, rregullorja nuk detyron qé deputeti té jeté anétar i grupeve
parlamentare. Megjithaté njé deputet qé nuk i pérket njé grupi parlamentar né
pérgjithési e ndjen vehten jo plotésisht té angazhuar né térésiné e



veprimtarisé parlamentare. Prandaj né mjaft raste largimi i deputetéve nga njé
grup zakonisht shogérohet me kalimin né njé grup tjetér.

Né rregulloret parlamentare grupet luajné njé rol té dyfishté: né lidhje me
organizimin e parlamentit dhe né lidhje me veté personin e deputetit.

Objektivi kryesor i grupeve politike éshté formimi i komisioneve té
pérhershme parlamentare dhe i komisioneve té posa¢me, anétarét e té ciléve
pércaktohen né pérputhje me pérfagésimin proporcional té grupeve.

Formimi i njé grup parlamentar né rregulloret kushtézohet vetém prej njé
numri minimal deputetésh, qé varet nga madhésia e parlamentit (numurit té
pérgjithshém té deputetéve té zgjedhur) dhe nga numuri i partive té pérfshira
né pérbérjen e parlamentit. Né rregulloren aktuale té Kuvendit té Shqipérisé
ky numér minimal éshté 7, ndérsa né Kuvendin e Kosovés éshté 6. Kur numri
i deputetéve té njé grupi parlamentar bie nén numrin minimal té pércaktuar,
grupi pushon sé ekzistuari. Sikurse né eksperiencat e vendeve té tjera, edhe
né Kuvendin e Shgqipérisé, éshté i njohur fenomeni i krijimit t&€ grupeve
parlamentare prej partive té vogla, gé nuk plotésojné numurin minimal té
deputetéve, duke huazuar deputeté prej grupeve parlamentare qé kané njé
numér té madh deputetésh. Zakonisht njé fenomen i tillé ndodh brénda
partive té njé koalicioni ose té njé spektri partiak pér té pérfituar mé shumé té
drejta, té parashikuara né rregullore pér grupet parlamentare.

Né Asamblené Kombétare franceze, pas reformés kushtetuese té vitit
2008 dhe ndryshimeve® qé¢ rrodhén prej saj, né rregulloren e asamblesg,
grupeve té opozités dhe grupeve té vogla u njihen disa té drejta specifike. N&é
nenin 51-1 té kushtetutés franceze thuhet qé “rregullorja e ¢do asambleje njeh
té drejta specifike grupeve té opozités si dhe grupeve té vogla”. Pér té fituar
statusin e njé grupi té opozités kérkohet njé deklaraté e kryetarit t€ grupit
drejtuar kryetarit té asamblesé. Kjo deklaraté mund té béhet ose té térhiget né
¢do moment. Statusin e grupit té vogél e fitojné ato grupe, té cilat nuk
deklarojné se jané né opozité, duke pérjashtuar ato gé kané njé numér mé té
larté té numrit té€ deputetéve. Né kéto té drejta specifike, pérfshihen ndikimi
mé i madh né rendin e dités, sidomos né seancat e kontrollit t& qgeverisé,
dhénie e gjysmés sé kohés sé debatit pér programin e geverisé si dhe drejtimi
komisionit té financave dhe njé pjesmarrje mé t€ madhe té saj né disa organe
vendimarrése té asamblesé.

Grupet pércaktojné lirisht organizimin e tyre, procedurat e tyre té
mbledhjes dhe té votimit, rregulloret e tyre té bréndéshme. Si rregull grupet
mblidhen njé heré né javé pér té diskutuar problematikén e kalendarit javor té
punés apo ¢éshtje té tjera qé lidhen me géndrimet gé do té mbajné né seancat
plenare. Réndésia e grupeve politike né veprimtariné e parlamentit
simbolizohet né organizimin e prezencés sé tyre né sallén e seancave plenare,
nga “e majta” né té “djathté” té kolltukut té kryetarit té parlamentit. Né fillim
té legjislaturés kryetari i parlamentit mbledh drejtuesit e grupeve pér té béré
“ndarjen politike” té sallés, ndérsa éshté veté grupi qé cakton vendet e
deputetéve sipas ndarjes s€ béré.

Pushteti dhe kompetencat e grupeve zgjerohen né té njéjtén kohé qé
progreson disiplina partizane. Grupet pérbéné njé mekanizém té
réndésishém né jetén parlamentare. Roli i grupeve manifestohet né shumé
¢éshtje gé lidhen me organizimin dhe funksionimin e parlamentit. Réndésia

numerike e ¢do grupi merret né konsideraté pér disa emérime (byroja,
komisionet, késhillat dhe delegacionet). Ajo konsiderohet gjithashtu né
caktimin e kohés sé fjalés né debatet, né shpérndarjen e pyetjeve dhe
interpelancave, deri né shprehjen e spjegimit té votés.

Kryetarét e grupeve duke géné anétaré té Konferecés sé Kryetaréve
disponojné njé numwr té€ madh té drejtash né zhvillimin e procedurave
legjislative dhe mbajtjen e seancés publike. Pér rolin qé kryetarét e grupeve
kryejné, jané figura té réndésishme té politikés né ¢do vénd. Disa nga
funksionet kryesore té tyre jané:

* shpreh né seancén publike por edhe jashté saj, géndrimin e grupit té tij
parlamentar pér c¢éshtjet qé debatohen né parlament gjaté miratimit té
projektligjeve ose rezolutave té ndryshme;

* pérfagéson grupin parlamentar dhe negocion né emér té tij né té gjitha
instancat e parlamentit dhe jashté tij;

* paraget pérfagésimin e deputetéve té grupit té tij né komisionet
parlamentare té pérheshme, té hetimit apo té posagém si dhe né delegacionet
pérfagésues té parlamentit;

* paraget kandidaturat e grupit té tij parlamentar né struktura apo
organe drejtuese té parlamentit;

* merr pjesé né Konferencén e Kryetaréve pér té pércaktimin e rendit té
dités dhe procedurat e diskutimit dhe votimit né seancé plenare;

* kérkon ndérprerjen e seancés pér té mbledhur grupin né rast té nevoje
pér konsultime pér té marré vendimet e nevojshme;

* paraget né emér té grupit né seancén publike mocione té procedurés si
ato pér verifikimin e kurorumit, pér shtyrjen e ¢éshtjeve té ndryshme té rendit
té dités, pér ndérprerjen e diskutimeve, etj;

* paraget né emér té grupit amendamente, rezoluta, etj.

Grupet parlamentare kané rregulloret e tyre té pavarura nga rregulloret e
parlamentit, gqé vecanérisht sigurojné “displinén e grupit” népérmjet
pércaktimit té disa detyrimeve. Detyrimi kryesor éshté votimi sipas
vendimeve té pércaktuara paraprakisht nga grupi, sidomos pér ¢éshtje me
réndési politike té vecanté. Kjo éshté arésyeja gé né parlament béhen shpesh
debate té nxehta pér ményrén e votimit, té fshehté apo hapur. Grupi
organizon veprimtariné e deputetéve té tij né komisionet parlamentare, né
organet dhe delegacionet e parlamentit si dhe né seancat plenare. N&
rregulloret e grupit pérfshihet shpesh edhe detyrimi financiar pér mbulimin e
shpenzimeve té grupit.

Né dallim nga “disiplina e grupit”, rregullorja e parlamentit kujdeset qé
té mbrojé té drejtat e “disidentéve” té grupeve duke mos njohur detyrimet né
veprimtariné e deputetéve té vecanté. Késhtu, né rregulloret e disa
parlamenteve parashikohet gé né kuotén e kohés té diskutimeve té pércaktuar
né kalendarin e punimeve té rezervohet njé kohé edhe pér deputetét qé duan
té flasin né cilésiné e personit, jashté géndrimit té pércaktuar té grupit. Partia
mund té vendos pérjashtimin e njé deputeti nga grupi i tij parlamentar pér
thyerje té displinés, por kjo nuk ka asnjé efekt mbi situatén e tij parlamentare.

“Rregjimi parlamentar éshté né té vérteté organizimi kushtetues i luftés
sé partive pér fitimin e pushtetit. Partité jané instanca thelbésore dhe kryesore



e kétij rregjimi; pa parti nuk ka rregjim parlamentar”’. Midis késaj té vértete

politike dhe parimit té pérfagésimit prej kohésh ka njé debat té gjaté qé
shprehet jo vetém né doktrinat e sé drejtés por edhe né veprimtariné e
parlamenteve té ndryshém. Kontradikta e kétij debati géndron né njé
kegkuptim té dyfishté. Nga njéra ané, formacionet politike duket se i
kundérvihen parimit sipas té cilit deputetét pérfagésojné kombin né térési,
nga ana tjetér, disiplina e votés e anétarve té tyre konsiderohet si mandat
urdhérues pér ta. Né fakt, raportet e bréndéshme midis partive dhe grupeve
té tyre parlamentare, gé shpesh turbullohen nga géndrimet e pavarura té
deputetéve, sigurohen nga prania e drejtuesve kryesoré né pérbérje té grupit
dhe reciprokisht, té drejtuesve té grupit né strukturat drejtuese té partisé.

Sot ekziston njé lidhje e ngushté ndérmjet rolit t€ njé partie politike né
jetén e véndit dhe peshés sé saj né parlament. Grupi parlamentar i njé partie
éshté faktori kryesor i fuqisé politike té késaj partie. Ai ka njé liri t¢ madhe né
pércaktimin e taktikés sé luftés politike dhe zakonisht inisiativa legjislative i
pérket grupit parlamentar dhe sidomos kryetarit té tij.

e) Komisionet parlamentare

Né teorité dhe praktikat parlamentare tashmé éshté e pranuar nga té
gjithé se komisionet parlamentare, ose komitetet parlamentare, (si¢ quhen né
parlamentet vendeve anglo-saksone), pérbéjné shtylléen kryesore té
veprimtarisé parlamentare sepse kontribojné né ményré té réndésishme né
ushtrimin e funksioneve té parlamentit: né funksionin legjislativ, né
funksionin e kontrollit t€ pushtetit ekzekutiv si dhe né transparencén e
geverisjes dhe té proceseve politike.

Prania e komisioneve éshté njé karakteristiké e pérbashkét e té gjithé
parlamenteve, ashtu si dhe ekzistenca e organeve drejtuese té tij. Termi
"komision" nuk thoté ndonjé gjé konkrete, sidomos pér funksionet e tij, pasi
ka shumé kuptime. Por kuptohet se éshté fjala pér njé organ té kufizuar, té
pérbéré prej njé numér parlamentarésh, né dallim nga seanca plenare ku
pérfshihen té gjithé parlamentarét. Komisionet parlamentare jané instanca
studimi dhe propozimi, qé pa marré asnjé vendim definitiv, pérmes raporteve
té tyre pregatisin dhe angazhojné seancén plenare. Pér kété arésye, né ¢do
vénd, debatet pér rivlerésimin e rolit té€ parlamenteve tradicionalisht nisin me
¢éshtjen e strukturés dhe kompetencave té komisioneve parlametare. Né disa
vende, si né Francé, Itali etj, atributet e komisioneve parlamentare jané
pércaktime kushtetuese, ¢'’ka ndikon né njé rol mé té dukshém té tyre né
progésin legjislativ, kurse né vénde té tjera, si né rastin e Shqipérisé, atributet
e komisioneve nuk pércaktohen né kushtetuté, por vetém né rregulloren e
parlamentit. Duke patur parasysh tendencén e rritjes sé rolit t¢ komisioneve
né procedurat parlamentare, njohja dhe pérkufizimi i atributeve té
komisioneve parlamentare né dispozitat kushtetuese té véndit, pérbén njé
premisé té réndésishme pér nxitjen e reformimeve té tilla, té cilat do té
ndikonin né rritjé e efektivitetit té€ punés sé njé parlamenti.

¢ Joseph Barthélemy (1874 - 1945), jurist dhe politikan francez, referuar né: P. Avril, ].Gicquel,

Né praktikat e ndryshme parlamentare, pérfshiré Kuvendin e Shqipérisé,
komisionet parlamentare organizohen si komisione té pérhershme dhe
komisione té pérkohshme. Té parat e kané mandatin e tyre té shtriré né té
gjithé legjislaturén, ndérsa té dytat e kané mandatin vetém pér njé ¢éshtje té
caktuar. Né kéto té fundit pérfshihen komisionet e posagme dhe komisionet e
hetimit. Komisionet e pérhershme dhe komisionet e posagme, kur kéto
merren me shqyrtimin e projektligjeve, konsiderohen komisione parlamentare
legjislative dhe né pérgjithési, mbulojné fusha té pércaktuara, nga marrin dhe
emértimin. Shpesh, brénda komisioneve té pérhershme organizohen dhe
nénkomisione, gé mbulojné fusha mé té ngushta, mé té specializuara, né té
cilat pérfshihen vetém njé pjesé e anétaréve té komisionit. Numri i tyre shpesh
éshté mjaft i madh: né Kongresin amerikan numri i nénkomisioneve arrin deri
250. Né strukturat parlamentare né shumicén e rasteve ngrihen gjithashtu
edhe komisione té ngarkuar me funksione té vecanta té parlamentit, si
komisionet e rregullores, t¢ mandateve dhe imunitetit, té votimit ose pér
administrimin e brendshém té tij, funksione té cilat né disa raste mbulohen
nga organet kolegjiale té drejtimit té parlamentit. Shpesh kéto 1loj komisione
emértohen ndryshe, jo si komisione, pér t'i dalluar nga komisionet me
karakter legjislativ.

Réndésia e komisioneve, rrjedhimisht llojet dhe detyrat e komisioneve
ndryshojné nga njé parlament né tjetrin. Njé model ofron Kongresi Amerikan,
ku komisionet e tij té pérhershme kryejné funksione themelore dhe luajné njé
rol shumé té réndésishém né procesin legjilativ dhe té kontrollit. Ishte njé
kohé né Shtetet e Bashkuara kur presidenti Wilson e kishte karakterizuar
sistemin politik amerikan té geverisjes si geverisje népérmjet “Standing
Commitees” té Kongresit’. Model tjetér ofrojné parlamentet e tradités sé
Westminsterit, ku komisionet b&jné njé shqyrtim té shpejtuar té projektligjeve
dhe kané funksione té kufizuara mbikqyrjeje. Né mes té kétyre dy modeleve
té skajshme jané njé numér shumé i madh parlamentesh, né té cilét
komisionet e pérhershme zéné njé vend géndror té veprimtarisé sé tyre, por
gé megjithaté, nuk jané kaq té fuqishme sa komisionet né Kongresin
Amerikan.

Roli i ndryshém i komisioneve né veprimtariné e parlamenteve, pérvecse
tradités historike, lidhet me raportet qé ekzistojné midis parlamentit dhe
ekzekutivit. Parlamentet me rol té réndésishém né procesin e ligjvénés kané
prirjen té kené komisione mé té zhvilluara dhe aktive. Né té kundértén,
parlamentet gé i nénshtrohen kreut té ekzekutivit, priren té kené komisione
me té dobta dhe formale. Né kété piké ndikon edhe roli i partive politike: sa
mé té forta dhe té disiplinuara té jené partité politike né parlament, aq mé i
pafuqgishém béhet roli i komisioneve. Megjithaté e pérbashkta sot né té gjitha
parlamentet &shté prirja, g€ népérmjet reformave parlamentare, té
rivlerésohet roli i komisioneve pér té riekulibruar rolin e vet parlamenteve, si
garanci pér rritjen e efektivitetit dhe transparencés sé veprimtarisé sé tyre.

Por le té shohim mé konkretisht ményrén se si formohen dhe
funksionojné komisionet parlamentare. Céshtja e paré e réndésishme né
organizmin e komisioneve té pérhershme parlamentare lidhet me madhésiné
e tyre dhe fushat qé mbulojné. Né praktikat parlamentare éshté e pranuar nga

té gjithé sentenca® se "shumé komisione dhe komisione shumé té fugishme jané dy
fenomene jo té pajtueshme me rregjimin parlamentar”. Kjo éshté arésyeja se pérse
madhésia, numri dhe objekti i punés sé komisioneve parlamentare jané né
ndryshim té vazhdueshém né té gjitha parlamentet.

Sigurimi i zhvillimit normal té mbledhjeve té komisioneve parlamentare
té pérhershme dhe efektiviteti i punés sé tyre kushtézohet kryesisht nga
madhésia e komisionit, domethwnw, numrit t€ deputetéve anétaré té njé
komisioni, natyrisht referuar numrit total té deputetéve qé ka parlamenti.
Numéri mesatar i deputetéve anétar té njé komisioni pér disa parlamente
éshté si mé poshté’:

Parlamenti Nr. deputetéve Nr komisioneve Nr
mesatar

Gjermania 669 23 29
Franca 577 6 96
Italia 630 14 45
Spanje 350 9 39
Suedi 349 6 22
Finlandez 200 14 15
Portugali 230 12 19
Shqipéri 140 8 (13) 20 (10)

Vlerat né kllapa né rastin e Kuvendit té Shqipérisé i pérkasin periudhés para
miratimit té Rrequllores né fuqi

Njé numér shumé i madh deputetésh né njé komision, pér shémbull mbi
90, si né rastin e parlamentit francez ku numri i komisioneve té pérhershme
ishte vetém 6 (para vitit 2009), éshté po aq i papérshtashém sa dhe njé numér
tepér i vogél deputetésh, pér shémbull, 7 deri 10 si né rastin e Kuvendit té
Shqipérisé para vitit 2004. Né shumicén e parlamenteve me numér mesatar té
deputetéve, numéri i deputetéve anétaré té komisioneve parlamentare
preferohet 20 deri 40, kurse né parlamentet me numér té madh deputetésh,
30 deri 60. Rasti i parlamentit francez konsiderohet njé pérjashtim, pasi numri
i komisioneve parlamentare atje kufizohet nga Kushtetuta. Por me reformén
kushtetuese té vitit 2008 dhe pastaj me ndryshimet e béra né rregullore né
vitin 2009, numri i komisioneve né Asamblené kombétare franceze u bé 8.

Nga kéto vlerésime rezultonte se né Kuvendin e Shqipérisé numri i
deputetéve né komisione ishte mjaft i ulét, ¢'’ka ndikonte negativisht né
rigorozitetin dhe seriozitetin e procedurave té zhvilluara dhe né angazhimin e
pamjaftueshém té deputetéve né punét pregatitore qé béhen né komisione pér
shqyrtimin e projektligjeve. Numri tepér i kufizuar i deputetéve né komisione
bénin praktikisht t¢ pamundur zbatimin e mjaft normave dhe praktikave
parlamentare té njohura né parlamentet e véndeve té tjera. Pér kéto arésye,

8 L'Assemblée nationale, organisation et fonctionnement, N° 1, Connaissance de 1'Assemblée,

me reformén parlamentare té vitit 2004, numri i komisioneve té pérhershme
parlamentare u zvogélua nga 13 né 8, aq sa aktualisht jané sot.

Zvogélimi i numrit té€ komisioneve té pérhershme, ve¢ pérmirésimeve té
réndésishme gé lidhen me funksionimin mé té miré té mbledhjeve té
komisioneve, béri t¢ mundur fuqgizimin e shérbimeve ndihmése me sekretaré
dhe késhilltaré pér ¢do komision si dhe pérmirésimin mé té shpejté té
infrastrukturés sé mjediseve (sallave) té zhvillimit t€é mbledhjeve té
komisioneve.

Shumé komisione parlamentare formojné njé sistem té komisioneve dhe
¢do parlament ka sistemin e tij, i cili mban parasysh, veg té tjerash, historiné
dhe traditén parlamentare.Shtimi i numrit té komisioneve nuk mund té béhet
duke u nisur thjesht nga nevoja e rregullimit té raporteve midis shumicés dhe
opozités né drejtimin e komisioneve. Sidoqofté, evolucioni i sistemit té
komisioneve éshté specifik pér ¢do parlament. Né shumicén e tyre komisionet
e pérhershme lidhen me fusha té kompetencés sé ministrive, pasi mund té
organizohen pér té reflektuar saktésisht fushat e ministrive, por dhe mund té
mbulojné mé shumé se njé ministri. Né Rregulloren e Kuvendit té Shqipérisé,
neni 19 jané pércaktuar 8 komisione té pérhershme parlamentare me kéto
emértime dhe fusha pérgjegjésie:

1. Komisioni pér Céshtjet Ligjore, Administratén Publike dhe té Drejtat e
Njeriut.

(Kodet dhe organizimi i pushtetit gjyqésor, administrata publike, administrata e
pushtetit gjyqésor, organizimi dhe funksionimi i pushtetit vendor, shérbimet e
pavarura né sistemin e drejtésisé dhe té drejtat e njeriut).

2. Komisioni pér Integrimin Europian.

(Integrimi né Bashkimin Europian).

3. Komisioni pér Politikén e Jashtme.

(Politika e jashtme, marrédhéniet dhe bashképunimi ndérkombétar, si dhe zbatimi
i marréveshjeve ndérkombétare).

4. Komisioni pér Ekonominé dhe Financat.

(Politikat ekonomike, Buxheti i Shtetit dhe mbikéqyrija e zbatimit té tij, financat
publike, privatizimet dhe sistemi bankar).

5. Komisioni pér Siguriné Kombétare.

(Organizimi i mbrojtjes kombétare dhe Forcat e Armatosura, bashképunimi
ushtarak, punét e brendshme, emergjencat civile, rendi publik dhe shérbimet sekrete).

6. Komisioni pér Veprimtarité Prodhuese, Tregtiné dhe Mjedisin.

(Bujgésia, industria, telekomunikacionet, turizimi, rrequllimi i territorit, tregtia
dhe mbrojtja e mjedisit).

7. Komisioni pér Punén, Céshtjet Sociale dhe Shéndetésiné.

(Marrédhéniet e punés, ¢éshtjet sociale, sigurimet shogérore, familja, gruaja dhe
shéndetésia).

8. Komisioni pér Edukimin dhe Mjetet e Informimit Publik.

(Arsimi né ¢do nivel, kultura, rinia, shkenca, sportet, media e shkruar dhe
vizive).

Né Kuvendin e Shqipérisé né pérbérje té komisioneve té pérhershme, me
propozimin e Konferencés sé Kryetaréve, mund té ngrihen edhe
nénkomisione pér probleme té veganta.



Té gjithé komisionet e pérhershme parlamentare né kuptim té rolit té
tyre né procesin legjislativ jané té barabarté midis tyre. Sejcili éshté komisioni
pérgjegjés né fushat pérkatése qé ai mbulon. Megjithaté pér fushat qé
mbulojné, komisioni pér Céshtjet Ligjore, Administratén Publike dhe té
Drejtat e Njeriut dhe Komisioni pér Ekonominé dhe Financat, kryejné njé
veprimtari mé té madhe dhe zakonisht né pérbérje té kétyre komisioneve
pérfshihen deputeté me pérvojé.

Formimi, pérbérja dhe funksionimi i komisioneve parlamentare
rregullohet né ményré té vecanté né rregulloren e parlamentit. Pér caktimin e
deputetéve né komisione vlerésohet zakonisht formimi dhe eksperienca e tyre
e punés. Késhtu numeéri i deputetéve né komisione pércaktohet zakonisht né
rregulloren e parlamentit, por kjo nuk éshté pérfshiré né rregulloren e
Kuvendit té Shqipérisé, qé mesa duket, ka ndikuar né ndryshimet e shpeshta
té numrit té€ deputetéve.

Né komisionet e pérhershme marrin pjesé té gjithé deputetét dhe pérbérja
e tyre, pér aq sa éshté e mundur, pasqyron grupet parlamentare, sipas
pérpjesétimit qé zéné né parlament. Megjithaté kjo nuk éshté e mundur
gjithmoné, sepse grupet e vogla parlamentare nuk mund té pérfagésohen né
té gjitha komisionet. Ka edhe raste, kur shumica parlamentare nuk arrin té
formojé shumicén né té gjitha komisionet, sidomos kur numri i deputetéve té
saj nuk mundéson njé gjé té tillé. Né Kuvendin e Shqipérisé, anétarét e
komisioneve té pérhershme dhe té nénkomisioneve, sé bashku me kryesité e
tyre, caktohen me votim té hapur né seancé plenare, me propozim té
Konferencés sé Kryetaréve, duke u mbéshtetur né listat e kandidatéve té
hartuara né marréveshjen e Kryetarit t¢ Kuvendit me kryetarin e ¢do grupi
parlamentar. Deputeti mund té jeté anétar vetém i njé komisioni té
pérhershém. Ai mund té marré pjesé né mbledhjet e komisioneve té tjera, por
pa té drejté vote. Né rregulloret parlamentare pérgjithésisht pércaktohet se
kryetari i parlamentit dhe anétarét e geverisé nuk mund té jené anétaré té
komisioneve té pérhershme.

Grupet parlamentare, sidomos ato té shumicés parlamentare, pér té
garantuar gjithmoné numrin e duhur té votave gjaté votimeve té ndryshme
né mbledhjet e komisioneve, caktojné deputeté zévéndésues. Kuvendi, né
seancé plenare, me votim té hapur, me propozimin e Kryetarit t¢ Kuvendit,
pas késhillimit me kryetarét e grupeve parlamentare, cakton emrat e zévendésuesve
té anétaréve té komisionit ose té nénkomisionit pér secilin grup parlamentar.
Anétari i njé komisioni ose nénkomisioni, né rast mungese ose pamundésie
pér té marré pjesé né mbledhje, zévendésohet nga njé prej anétaréve té
caktuar né vendimin e Kuvendit. Zévendésimi autorizohet me shkrim nga
kryetari i ¢do grupi parlamentar, duke pércaktuar edhe datat e zévendésimit
dhe i dorézohet kryetarit t€ komisionit. Zévendésimi i njé anétari té
komisionit té€ pérhershém ose nénkomisioni nuk mund t€ ndodhé mé shumé
se 4 heré gjaté njé sesioni t€ Kuvendit. Kuvendi mund t&é ndryshojé pérbérjen
e komisioneve té pérhershme dhe té nénkomisioneve, duke ruajtur
pérpjesétimin gé zéné grupet parlamentare né Kuvend. Né ndryshimin e
numrit dhe té pérbérjes sé komisioneve dhe té nénkomisioneve synohet arritja
e mirékuptimit mes grupeve parlamentare.

Komisionet parlamentare drejtohen nga Kryesia. Kryesia e komisionit té
pérhershém pérbéhet nga kryetari, zévendéskryetari dhe sekretari i



komisionit, ndérsa ajo e nénkomisionit nga kryetari dhe zévendéskryetari.
Zévendéskryetari zévendéson kryetarin né rast té mungesés sé tij, ose kur ai
nuk ka mundési té kryejé detyrat. Sekretari verifikon rezultatin e votimit né
komision dhe kontrollon e nénshkruan procesverbalin e pérmbledhur té
mbajtur né mbledhjen e komisionit. Né pérgjithési kryetarét e komisioneve i
pérkasin shumicés parlamentare. Né Kuvendin e Shqipérisé, megjithése jo e shkruar né
rregullore, opozités i lihet zakonisht drejtimi i dy komisioneve. Kurse pércaktimi i
pérbérjes sé kryesive t& komisioneve t€ pérhershme dhe té nénkomisioneve béhet duke
mbajtur parasysh pérfagésimin né to té grupeve parlamentare, sipas pérpjesétimit gé zéné
né Kuvend.

Kryetari i komisionit té pérhershém pérfagéson komisionin, organizon
dhe drejton mbledhjet e komisionit, mban lidhje me organet e tjera, si dhe
siguron respektimin e procedurave, sipas késaj Rregulloreje. Kryetari duhet té
jeté pér pérvojé legjislative dhe té keté eksperiencé pune né fushat qé mbulon
komisioni. Nga ményra e drejtimit varet shumé efektiviteti i mbledhjes sé
komisionit. Pozicioni i njéanshém i kryetarit shpesh ngjallé debate té
karakterit politik té€ panevojshme. Kryetari duhet té béj kujdes té vecanté qé
né raportet qé miraton komisioni, apo né pronocimet qé ai bén né emér té
komisionit, t€ parages paanéshmeéri té gjitha opinionet dhe sidomos ato té
pakicés.

Ndérsa kryetari mishéron pérhershmériné e komisionit, relatorét
ushtrojné njé mision té pérkohshém, té kufizuar né kohén e shqyrtimit té njé
projektligji pér té cilin ata jané caktuar. Megjithaté ata jané “motori i
procedurés legjislative” sepse ata investohen térésisht né njé mision té
inisiativés (propozimi i amendamenteve) dhe té ekspertizés (paraqitja e
raportit), t€ réndésishme kéto né punén dhe funksionimin e komisioneve. Ky
funksion, pothuaj institucional, spjegon pse disa deputeté qé kané eksperiencé
té njohur né njé fushé té caktuar caktohen sistematikisht si relatoré kur
komisioni i tyre caktohet si pérgjegjés né shqyrtimin e njé projektligji né
fushén pérkatése.

Pérveg¢ komisioneve té pérhershme, parlamenti mund té krijojé komisione
té posagme pér shqyrtimin dhe pérgatitjen e nismave ligjvénése, si dhe pér
¢éshtje té njé réndésie té vecanté. Krijimi i komisioneve té tilla lidhet me
nevojén pér té pérfshiré né pérbérje deputeté ndryshe nga sa béhet pér njé
komision té vetém. Zakonisht pérbérja e komisioneve té tilla éshté
bipartizane, me géllim vendosjen e raporteve té barabarta midis shumicés dhe
pakicés parlamentare. Né kéto raste komisioni ka dy bashkékryetaré,
pérkatésisht té shumicés dhe pakicés. Né pérvojén e Kuvendit té Shqipérisé
komisione té tilla t&€ posagme jané krijuar pér hartimin e kodit zgjedhor, té
ndryshimeve té kushtetutés apo té hartimit té rregullores sé kuvendit.

Propozimi pér krijimin e komisionit t€ posagém mund té béhet nga
Kryetari i Kuvendit, nga njé komision i pérhershém ose nga té paktén 7
deputeté. Kryetari i Kuvendit thérret Konferencén e Kryetaréve pér té
diskutuar rreth kérkesés pér ngritjen e komisionit té posagém. Vendimi pér
ngritjen e komisionit, pér detyrat, numrin, pérbérjen dhe afatin kohor té
veprimtarisé sé komisionit t€ posacém merret nga Kuvendi né seancé plenare.

Pér veprimtariné e komisioneve parlamentare, né shumé vende
diskutohet ¢éshtja nése duhet té béhen té mbyllura, apo té hapura. Né



pérgjithési kjo éshté ¢éshtje gjen zgjidhje né rregulloret e parlamenteve, por né
disa vende jané kushtetutat ato qé kérkojné qé mbledhjet e komisioneve
parlamentare té jené té hapura pér publikun, qé do té thoté qé qytetarét dhe
media mund té marrin pjesé. Né mjaft parlamente ka njé konfidencialitet
relativ té debateve né komisione, ato né parim konsiderohen té hapura, por
sipas disa procedurave té vendosura nga veté kryesité e komisioneve. Njé
situaté e tillé arésyetohet me mbarévajtjen e punés né komisione, pér ti
mbajtur ato jashté debateve formale me karakter partiak, té cilat jané té
pranishme sidomos né seancat plenare. Pér kété géllim ato mjaftohen me
shpérndarjen pér mediat té proces verbaleve té mbledhjeve té komisioneve, té
cilat, megjithése té pérmbledhura, si dhe raportet e botuara prej tyre, tregojné
pér réndésiné e punés qé béhet né to. Népérmjet njé rrjeti audioviziv éshté e
mundur gé qytetaréve tu tregojmé mé miré pér punén parlamentare qé béhet
né komisione. Sidoqofté, né shumicén e parlamenteve prirja éshté qé edhe
mbledhjet e komisioneve té jené té hapura pér median, me géllim sigurimin e
njé trasparence té nevojshme pér publikun. Njé sistem i tillé éshté vendosur
né mbledhjet e komisioneve parlamentare né Kuvendin e Shqipéris€, qysh kur
ai filloi té funksionojé si njé parlament pluralist.

f) Strukturat parlamentare jolegjislative

Né praktikat parlamentare t€ shumé véndeve njihen dhe struktura té tjera
parlamentare té pérhershme, té cilat kryejné kryesisht funksione té vlerésimit
apo té dhénies sé mendimit pér ¢éshtje legjislative apo té€ procedurave, qé
lidhen me funksionimin dhe vendimmarrjen e veté parlamentit. Ato
konsiderohen si organe té ngarkuara mé késhillimin e kryetarit, por edhe té
parlamentaréve té tjeré, para se ata té béjné njé vendimmarrje. Duke patur
parasysh funksionet gé kryejné, kéto struktura konsiderohen si komisione té
pérhershme jo legjislative. Kéto funksione nuk i jepen komisioneve té
pérhershme né ményré gé asnjé nga komisionet e pérhershme té mos keté
status té vecanté kundrejt té tjeréve pér ¢éshtje qé lidhen me procedurat dhe
vendimmarrjen. Komisionet jolegjislative ndryshojné nga komisionet e
legjislative pér nga detyrat, pérbérja dhe metodat e punés. Késhtu, pérbérja e
deputetéve né kéto komisione éshté e harmonizuar midis mazhorancés dhe
opozités.

Pér ti dalluar nga komisionet e pérhershme parlamentare ato zakonisht
emértohen ndryshe, sipas funksioneve dhe eksperiencave specifike. Késhtu,
né parlamentin italian funksionojné Késhilli i Rregullores, Késhilli legjislativ,
Késhilli i zgjedhjeve, mandateve, Késhilli i imunitetit parlamentar, (quhen
giunta, “késhill”), né parlamentin gjerman funksionojné komisione studimi,
komisioni pér zgjedhjen e gjyqtaréve, komisioni pér mediatimin, pér
kontrollin e shérbimeve inteligjente, etj, né parlamentin spanjoll komisioni pér
rregulloren, komisioni pér mandatet, komisioni pér peticionet, et;.

Né Kuvendin e Shqipérisé struktura té tilla, t€ quajtura Késhilla
parlamentare, jané ngritur pas reformés sé vitit 2004. Konkretisht sipas
rregullores né fuqgi né Kuvendin e Shqipérisé funksionojné Késhilli Parlamentar
i Rrequllores, Mandateve dhe Imunitetit dhe Késhilli Parlamentar Legjislativ.



Késhilli pér legjislacionin. Késhilli pér Legjislacionin pérbéhet nga 10
deputeté, té eméruar nga Kryetari i Kuvendit, né ményré gé té sigurojné
pérfagésim té barabarté mes shumicés dhe opozités parlamentare. Deputeté té
eméruar duhet té jené me profesion jurist ose té kené njé pérvojé té spikatur
legjislative. Késhilli pér Legjislacionin kryesohet me rotacion ¢do 5 muaj nga
¢do anétar, duke filluar sipas renditjes alfabetike té mbiemrit té secilit anétar
té Keéshillit. Késhilli shpreh mendimin e tij pér projektligjet me kérkesén e
komisionit pérgjegjés, qé ka né shqyrtim projektligjin, ose té Kryetarit té
Kuvendit.

Komisioni pérgjegjés, me shumicén e votave té té gjithé anétaréve té tij,
ose Kryetari i Kuvendit mund té kérkojné mendimin e Késhillit pér
Legjislacionin pér cilésiné e hartimit té njé projektligji, pér qartésiné dhe
thjeshtésiné e tij, pér ¢éshtjet kushtetuese ose ligjore qé ngrihen né tekstin e tij,
si dhe pér céshtje té tjera, té cilat komisioni ose Kryetari i Kuvendit i
konsiderojné té nevojshme. Kérkesa duhet té paragqitet duke i lejuar Késhillit
njé kohé té arsyeshme shqyrtimi, si dhe duhet té jeté né pérputhje me
kalendarin e punimeve té komisionit pérgjegjés dhe té harmonizohet me
kalendarin e punimeve té Kuvendit. Né mbledhjen e Késhillit merr pjesé
relatori né komisionin pérgjegjés dhe pérfagésuesi i Késhillit t&€ Ministrave.

Késhilli pér rregulloren. Késhilli pér Rregulloren, Mandatet dhe
Imunitetin pérbéhet nga 10 deputeté, té eméruar nga Kryetari i Kuvendit, né
ményré qé té sigurojné pérfagésim té barabarté mes shumicés dhe
opozités parlamentare. Késhilli kryesohet nga Kryetari i Kuvendit.

Késhilli studion propozimet pér ndryshimin e Rregullores, jep mendime
pér céshtje té interpretimit té Rregullores, si dhe pér konfliktet né lidhje me
kompetencat ndérmjet komisioneve té Kuvendit.

Me kérkesé té Kryetarit t€ Kuvendit, Késhilli shqyrton kérkesén pér
dhénien e autorizimit nga Kuvendi pér fillimin e ndjekjes penale ose
arrestimin e njé deputeti t€ ndaluar ose té arrestuar. Késhilli shqyrton té gjitha
¢éshtjet gé lidhen me mandatin e deputetit dhe paraget raportin pérkatés né
seancé plenare. Késhilli verifikon mandatin e deputetit i cili zgjidhet gjaté
legjislaturés dhe paraqget raportin pérkatés né seancé plenare.




